
YOLANDA  AGUIAR  CASTRO,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O:  Que a Xunta de Goberno Local, na  sesión ordinaria do 27 de
outubro de 2022, adoptou o seguinte acordo:

8.- EXPEDIENTE DE CONTRATACIÓN DO SUBMINISTRO DE GASOLÉO TIPO “C”
PARA AS INSTALACIÓNS DE CALEFACCIÓN E PRODUCIÓN DE AUGA QUENTE
SANITARIA (AQS) NOS COLEXIOS PÚBLICOS DE EDUCACIÓN INFANTIL  E NAS
ESCOLAS MUNICIPAIS DEPENDENTES DO CONCELLO DE VIGO. Expte. 26213/332.
Visto o informe xurídico do 17/10/2022 e o informe de fiscalización do 19/10/2022, dáse
conta  do  informe-proposta  de  data  07/10/2022,  asinada  pola  xefa  do  Servizo  de
Educación, o concelleiro-delegado de Área e polo concelleiro-delegado de Orzamentos e
Facenda, que di o seguinte:

Con data 1 de setembro de 2022, o concelleiro delegado da Área de Educación resolveu autorizar
e  instar  ao  Servizo  de  Educación  para  que  inicie  a  tramitación  dun  contrato  maior  para  a
contratación por procedemento aberto e tramitación ordinaria, para a subministración de gasóleo
tipo C para as instalacións de calefacción e auga quente sanitaria (AQS) das Escolas Públicas de
Educación Infantil  e Escolas Municipais dependentes do Servizo de Educación do Concello de
Vigo.
No expediente tramitado ao efecto consta, entre outra, a seguinte documentación
– Informe de xustificación da necesidade do contrato, asinada pola xefa do Servizo de Educación,

de data 01/09/2022.
– Resolución do concelleiro delegado de Educación de data 01/09/2022 pola que se autoriza o

inicio do expediente de contratación.
– Prego de prescricións técnicas (PPT), de data  19/09/2022, asinado pola enxeñeira técnica

industrial e pola xefa do Servizo de Educación.
– Declaración das redactoras do PPT, de data 19/09/2022.
– Memoria  económica  asinada  pola  xefa  do  Servizo  de  Educación,  polo  concelleiro  de

Educación e polo concelleiro de Orzamentos e Facenda, asinada o 22/09/2022.
– Documento  contable  RCFUT  202200097281,  por  importes  de  88.556,14  euros,  de  data

23/09/2022.
– Memoria  xustificativa,  asinada   pola  xefa  do Servizo  de Educación  e  polo  concelleiro  de

Educación o 05/10/2022.
– Informe de data  06/10/2022 asinado  pola  técnica  de administración  xeral  e  pola xefa  do

Servizo de Contratación, sobre a comprobación da documentación esixida pola normativa de
contratación pública. 

– Prego de cláusulas administrativas particulares (PCAP) de data  06/10/2022, redactado pola
xefa do Servizo de Contratación.

As características básicas do contrato, tal e como se indica na documentación que conforma o
expediente, son as seguintes:

Obxecto: A subministración de gasóleo tipo C para as instalacións de calefacción e auga
quente  sanitaria  (AQS),  con  entrega  pública  en  domicilio,  das  Escolas  Públicas  de
Educación  Infantil  e  Escolas  Municipais  dependentes  do  Servizo  de  Educación  do
Concello de Vigo (nove centros en total).
Duración:  A  duración  do  contrato  será  de  dous  anos,  existindo  a  posibilidade  de  ser
prorrogado tres veces, cada prórroga de un ano de duración.
Prezo:  Estímase  un  prezo  anual  do  contrato  de 44.278,07 euros  (36.593,45  €,  máis
7.684,62 € de IVE a soportar pola administración),  polo que o prezo do contrato é de
88.556,14 € (73.186,89 € máis 15.369,25 € de IVE a soportar pola administración).
Aplicación orzamentaria: 3230.221.0300  “Combustibles e carburantes”.

A competencia para a resolución do presente expediente correspóndelle  á Xunta de Goberno
Local, na súa calidade de órgano de contratación, conforme ao previsto na Disposición adicional
segunda parágrafo 4º da Lei 9/2017, de 8 novembro, de contratos do sector público. A resolución
segundo o artigo 117 da Lei 9/2017  deberá ser motivada e aprobará o expediente de contratación
e disporá a apertura do procedemento de adxudicación e implicará a aprobación do gasto.

A vista das anteriores circunstancias, e previo informe da Asesoría Xurídica e da Intervención
Xeral Municipal,  proponse á Xunta de Goberno Local como órgano de contratación, en uso das
facultades que lle confire a lexislación vixente, a adopción dos seguintes acordos:
1º.-  Aprobar  a  contratación  a  través  de  procedemento  aberto  e  tramitación  ordinaria  da
subministración de gasóleo tipo C para as instalacións de calefacción e auga quente sanitaria das
Escolas  Públicas  de  Educación  Infantil  e  Escolas  Municipais  dependentes  do  Servizo  de
Educación do Concello de Vigo.
2º.-  Aprobar  o  Prego  de  prescricións  técnicas  de  19/09/2022, redactado  polo  Servizo  de
Educación e o Prego de cláusulas administrativas particulares de data 06/10/2022 redactado polo
Servizo  de  Contratación,  que  se  inclúen  no  presente  expediente  para  a  contratación  da
subministración de gasóleo tipo C para as instalacións de calefacción e auga quente sanitaria das
Escolas Públicas de Educación Infantil e Escolas Municipais.
3º.- Aprobar o gasto por importe de 88.556,14 euros (73.186,89 euros máis 15.369,25 euros en
concepto de  IVE  a  soportar  pola  administración)  para  a  contratación  da  subministración  de
gasóleo tipo C para as instalacións de calefacción e auga quente sanitaria das Escolas Públicas
de  Educación  Infantil  e  Escolas  Municipais por  procedemento  aberto,  con cargo á  aplicación
orzamentaria 3230.221.0300  “Combustibles  e  carburantes”,  que  se  dividirá nas  seguintes
anualidades:

- Anualidade 2023 (de febreiro a decembro): 40.588,23 euros;
- Anualidade 2024 (de xaneiro a decembro): 44.278,07 euros
- Anualidade 2025 (xaneiro): 3.689,84 euros.

O valor estimado do contrato estipúlase en  190.285,92 euros.

4º.-  Acordar  a apertura do procedemento de contratación conforme ao previsto na lexislación
vixente.

ACORDO
A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

SGF/me.

V. e  Pr.
O ALCALDE,
Abel Caballero Álvarez.

